
 
Sei hilabete elurpean

Didaktkaria: Itziar Larzabal Bengoetxea 

Sei hilabete elurpean

Pertsona asko liluratu egiten da elurrarekin, are 

gehiago normalki elurrik egiten ez duen lekuetan 

bizi direnak. Baina urte erdia elurrez inguratuta 

pasako bagenu, berdin pentsatuko genuke? 

Audioa entzun ondoren, aukeratu baieztapen hauek egia edo gezurra diren.

EGIA GEZURRA

1- Hizlaria 21 urte bete zituen arte Suedian bizi izan zen. 

2- Malagako mutlak negar egin zuen elurra lehenengo aldiz ikusi zuelako. 

3- Hizlariak  belarra, hostoak eta loreak ikusteko gogo handia zeukan.

4- Malagako mutla sei hilabete elurpean pasa arren, pozik zegoen elurrarekin.

5- Tenperaturaren igoera jarraia izan zen.

6- Laburbilduz, hizlariaren gomendioa da  aurrean daukagun egoera gustuko ez 
badugu, gero etorriko denari begiratzea eta haren zain egotea.

ERANTZUNAK

TRANSKRIPZIOA

Ainhoa Larretxea. Betidanik egin zait kuriosoa (bitxia) elurrak gizakiari eragiten dion lilura.

21 urte nituela urtebetez bizi izan nintzen Suedian. Azaroaren 1eko arratsean egin zuen elurra lehenengoz eta ia apirilera arte elurretan bizi 
izan ginen. Barruan iltzatuta dut elurra egin zuen lehen arratsean nola atera zen negarrez leihora Malagako mutil bat. Sekula elurrik ikusi 
gabea zen eta hunkituta bezain jolasti zebilen elurrarekin jolasten.

Ia sei hilabetez bizi izan nintzen elurpean eta hasieran lilura zena, asperdura bilakatu zen azkenerako. Polita zen elurra, ez dut ukatuko, 
baina sei hilabetez egunero ikusi duzuenean, ba zer errango (esango) dizut, berdea ere botatzen nuela faltan. Elurra behin ere ikusi gabeko 
mutila  ere ederki aspertu zen elurraz, zuriaz, monotoniaz.  

Tenperaturak zerotik pasa ziren egun batean, eta hurrengoan, eta hurrengoan, eta azkenerako dena urtu, eta itzuli ziren loreak, eta itzuli 
zen berdea.

Hau aditzen ari zarenean ziur aski elurra ikusiko duzu etxeko leihotik, edo elurra ariko du beharbada. Nork daki. Baina, Suedian egin bezala 
igoko dira tenperaturak, eta urtuko da elurra, eta itzuliko dira loreak. Igual (agian) otsailean, igual maiatzean. Nork daki.

Bitartean, disfrutatu (gozatu) elurraz.. 

EGIA GEZURRA

1- Hizlaria 21 urte bete zituen arte Suedian bizi izan zen. X

2- Malagako mutlak negar egin zuen elurra lehenengo aldiz ikusi zuelako. X

3- Hizlariak  belarra, hostoak eta loreak ikusteko gogo handia zeukan. X

4- Malagako mutla sei hilabete elurpean pasa arren, pozik zegoen elurrarekin. X

5- Tenperaturaren igoera jarraia izan zen. X

6- Laburbilduz, hizlariaren gomendioa da  aurrean daukagun egoera gustuko ez 
badugu, gero etorriko denari begiratzea eta haren zain egotea.

X

HIZTEGI LAGUNGARRIA
- Bizi izan nintzen. Bizitu nintzen.

- Barruan iltzatuta dut. Ez ahazteko moduan bakoitzak gogoratu.

- Behin ere ikusi gabe. Sekula, inoiz ikusi ez.

- Ederki aspertu. Asper-asper egin, benetan gogaitu.

